ՀԻՄՆԱՎՈՐՈՒՄ
Հայաստանի Հանրապետության կառավարության 2006 թվականի նոյեմբերի 30-ի թիվ 1816-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ
1. Ընթացիկ իրավիճակը և իրավական ակտերի ընդունման անհրաժեշտությունը.
[bookmark: _Hlk174540854]Նախագծի ընդունումը պայմանավորված է Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 9-րդ մասի կատարումն ապահովելու անհրաժեշտությամբ: Մասնավորապես, նշված օրենքի 4-րդ հոդվածի 9-րդ մասի համաձայն՝ Ներքին գործերի նախարարության քաղաքացիական ծառայության պաշտոնների անվանացանկի հաստատման օրվանից հետո՝ վեց ամսվա ընթացքում, ներքին գործերի նախարարության քաղաքացիական ծառայության պաշտոններում նշանակելու իրավասություն ունեցող պաշտոնատար անձինք Ոստիկանության ծառայողներին, Ոստիկանությունում քաղաքացիական հատուկ ծառայության պաշտոններ զբաղեցնող քաղաքացիական ծառայողներին, Փրկարար ծառայողներին և արտակարգ իրավիճակների նախարարության քաղաքացիական ծառայողներին (այդ թվում՝ Քաղաքացիական ծառայության գրասենյակի կողմից վարվող քաղաքացիական ծառայության կադրերի ռեզերվում գրանցված քաղաքացիական ծառայողներին, որոնք գրանցվել են ռեզերվում արտակարգ իրավիճակների նախարարության գործունեության դադարեցման հիմքով՝ գրանցման օրվանից հետո՝ վեց ամսվա ընթացքում) կարող են նշանակել ներքին գործերի նախարարության քաղաքացիական ծառայության պաշտոններում։ Այս դեպքում թեկնածուի հետ անցկացվում է հարցազրույց, որի անցկացման կարգը սահմանում է հանրային ծառայությունը համակարգող փոխվարչապետը՝ ներքին գործերի նախարարության կանոնադրությունն ուժի մեջ մտնելուց հետո՝ մեկ ամսվա ընթացքում։ 
[bookmark: _Hlk174541006][bookmark: _Hlk174540863]Հայաստանի Հանրապետության կառավարության 2006 թվականի նոյեմբերի 30-ի «Հայաստանի Հանրապետության ոստիկանության «Ճանապարհային ոստիկանություն» ծառայության կանոնադրությունը հաստատելու մասին» N 1816-Ն որոշման մեջ նախատեսվող փոփոխությունները պայմանավորված են նաև ՀՀ ներքին գործերի նախարարի 2023 թվականի հուլիսի 18-ի Հայաստանի Հանրապետության ներքին գործերի նախարարության վարչությունների կանոնադրությունները հաստատելու մասին» թիվ 18-Լ հրամանով, որով արդեն իսկ հաստատվել է հաշվառման–քննական ծառայությունների մատուցման, թույլտվությունների և լիցենզավորման վարչության կանոնադրությունը՝ հաշվի առնելով Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի ՀՕ-457-Ն օրենքի 2-րդ հոդվածի 2-րդ կետը։ Ուստի սույն նախագիծը մշակվել է՝ ՀՀ ներքին գործերի նախարարության կողմից համապատասխան գործառույթի իրականացումն ապահովելու նպատակով:

2. Առաջարկվող կարգավորման բնույթը.
Նախագծով առաջարկվում է «Ճանապարհային ոստիկանություն» ծառայության կանոնադրությունից հանել հաշվառման–քննական ծառայությունների մատուցման հետ կապված լիազորությունները, քանի որ այն իրականացվելու է Ներքին գործերի նախարարության կողմից։ 
Կապը ռազմավարական փաստաթղթերի հետ.
Նախագիծն ուղղակիորեն չի բխում որևէ ռազմավարական փաստաթղթից։
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է ՀՀ ներքին գործերի նախարարության կողմից։
5. Լրացուցիչ ֆինանսական միջոցների անհրաժեշտությունը եվ պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
6. Ակնկալվող արդյունքը.
 Նախագծի ընդունման արդյունքում կապահովվի Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 9-րդ մասի պահանջը, ինչպես նաև կիրականացվի ոստիկանության ծառայողների ներքին գործերի նախարարության քաղաքացիական ծառայության պաշտոններում սահուն և անխոչնդոտ նշանակումը:

ՀՀ ներքին գործերի նախարարություն

